
Bwrdd Rheoli Partneriaeth Adfywio Economaidd Ceredigion
Ceredigion Economic Regeneration Partnership Management Board

COFNODION CYFARFOD RHIF 62 A GYNHALIWYD YN CAVO, LLANBEDR PONT STEFFAN

Dydd Mercher, 25ain Ionawr 10.30 –1.15yp

Yn bresennol: Roy Evans (Cadeirydd), Peter James, Sarah Berry, Hazel Lloyd, Ruth Davies, Sian Johnston.

Eilyddion: Allan Lewis.
WEFO: David Thomas

Prif Gorff:  Mike Shaw, Alison Kinsey, Gareth Rowlands.
Yn mynychu: Cecilia Barton, 

Datganiadau o Ddiddordeb
Dim.

Cyflwynodd y Cadeirydd ei hun i’r aelodau hynny nad oedd ef wedi eu cyfarfod yn flaenorol.

Cyflwynodd Hazel Lloyd, yr Is-gadeirydd, flodau a thocynnau’n rhodd i Cecilia Barton (y Cadeirydd sy’n ymadael) a mynegodd ddiolch am yr holl waith caled a ymgymerwyd gan Mrs Barton yn ystod ei chyfnod fel Cadeirydd.  Diolchodd Mrs Barton y Bwrdd yn ogystal â’r aelodau a’r dirprwyon am eu gwasanaeth a’u cefnogaeth, a’r Ysgrifenyddiaeth am eu heffeithlonrwydd.  Nododd iddi dderbyn llawer o ganmoliaeth ar waith y Bwrdd a’r Ysgrifenyddiaeth.

Adolygiad Aelodaeth 

Ystyried cynrychiolaeth sector ar gyfer y flwyddyn nesaf
Gofynnodd y Prif Gorff i aelodau ystyried aelodaeth pob sector yn ei dro.

(i) Partneriaid Gwirfoddol a Chymunedol
Nododd y BRhP fod enwebiad pellach wedi’i dderbyn ar gyfer Partneriaethau Lleol y De gan Fenter Aberteifi, sydd ynghyd â’r enwebiadau gan Fenter Llanbed yn cyflwyno tri enwebiad gerbron y Bwrdd.  Ystyriwyd yr holl enwebiadau a dderbyniwyd gan y BRhP ac yn dilyn trafodaeth ar sicrhau adrodd i ac o’r Bartneriaeth Thematig Cymunedau Cryfach, cytunwyd i dderbyn y ddau enwebiad gan Fenter Llanbed i wasanaethu fel aelod llawn a dirprwy ar gyfer y sector yma.
Enwebwyd dau gynrychiolydd ar gyfer Partneriaeth Leol y Gogledd gan Fenter Aberystwyth, ac yn dilyn trafodaeth, cytunodd y BRhP y dylai’r ddau gynrychiolydd yma wasanaethu fel aelod llawn a dirprwy ar gyfer y sector yma.
Cytunodd y BRhP y dylid cysylltu â’r ddau gynrychiolydd a enwebwyd ar gyfer y sector Celfyddydau a Diwylliant gan Gyngor Celfyddydau Cymru.


Ni lwyddodd y Prif Gorff i gysylltu â’r unigolion a enwebwyd gan y Ganolfan Byd Gwaith, y Bwrdd Iechyd Lleol na Gyrfa Cymru, i weithredu fel ymgynghorwyr i’r Bartneriaeth.  Cytunodd BRhP bod angen cysylltu â’r unigolion yma.

(ii) Partneriaid Cymunedol

Cytunodd y BRhP y dylid parhau â’r cynrychiolydd presennol o Siambr Fasnach Ceredigion (Mr R Pritchard), gyda Mr J Beynon Lewis fel dirprwy.

Cytunodd yr aelodau y dylai’r Prif Gorff ysgrifennu at CBFA fel cynrychiolydd ar gyfer sefydliadau busnes.

B. Ystyried penodiad Is-Gadeirydd ar gyfer y flwyddyn nesaf
Yn dilyn trafodaeth ac ystyriaeth, cytunodd y BRhP y dylai Hazel Lloyd barhau fel Is-Gadeirydd ar gyfer y cyfnod nesaf.
C.
Ystyried cynrychiolaeth ar bartneriaethau a grwpiau eraill 
Yn dilyn trafodaeth ac ystyriaeth, cytunodd y BRhP y dylai’r Cadeirydd eistedd ar Bartneriaeth Ceredigion 2020 fel cynrychiolydd o’r Grŵp Thematig hwn.

Yn rhinwedd y ffaith nad yw Grŵp Cynghori Gweithred Cymunedau Gwledig (RCA) Cynnal Ceredigion mewn bodolaeth bellach, nid oedd modd gwneud penodiadau.

D.
Materion Gweithdrefnol Eraill: 
Darllenodd y Prif Gorff lythyr gan Siambr Ceredigion yn llongyfarch yr Athro Evans ar ei benodiad fel Cadeirydd.

1. Ymddiheuriadau: 
Sharon James, Luned Jones, Mark Elliot, Lowri Edwards, Sarah Dykes, Rod Pritchard, Geraint Evans, Bob Jacques, Ray Quant.


2. Cofnodion y cyfarfod a gynhaliwyd ar 5ed Rhagfyr 2005.
Cofnodion y cyfarfod a gynhaliwyd ar y cyd â Chymunedau Cryfach ar 5ed Rhagfyr 2005
Cytunodd y BRhP â munudau’r ddau gyfarfod.


3. Materion yn Codi 
Byddai’r Prif Gorff yn gwahodd Prifysgol Cymru Aberystwyth i enwebu cynrychiolydd o’r sector amgylcheddol i gyfarfod nesaf y BRhP, er mwyn gweithredu fel cynghorydd i’r BRhP.

4. Materion Strategol
Persbectif Ariannol 2007-13
Cyfeiriodd y BRhP at y papur hwn gan Gyngor yr Undeb Ewropeaidd sydd yn darparu sylfaen i Orllewin Cymru a’r Cymoedd i barhau â mynediad at y lefel uchaf o nawdd a chymorth Ewropeaidd (a adwaenir fel “Cydgyfeiriant”) yn amodol ar gyd-benderfyniad gan y Senedd Ewropeaidd.  Nodwyd y newid mewn pwyslais a ffocws o brosiectau llai i lai o brosiectau mwy gan y Cadeirydd, gyda mwy o brosiectau strategol a fyddai’n canolbwyntio’n gynyddol ar ddylanwadu ar Gynnyrch Mewnwladol Crynswth (GDP), allbynnau a swyddi.

Cymru: Economi’n Ffynnu
Yn dilyn trafodaeth ac ystyriaeth, nodwyd y ddogfen gan y BRhP a chytunwyd i ffurfio is-grŵp er mwyn llunio sylwadau.  Gellid cyflwyno'r rhain yng nghyfarfod nesaf y BRhP a’u cyflwyno i LCC erbyn y dyddiad cau.
 
Y Cynllun Datblygu Gwledig
Yn dilyn trafodaeth ac ystyriaeth, nodwyd y ddogfen gan y BRhP a chytunwyd y byddai’r is-grŵp uchod yn llunio sylwadau ar y ddogfen hon yn ogystal.  Gellid cyflwyno’r rhain yng nghyfarfod nesaf y BRhP a’u cyflwyno’n ffurfiol i LCC erbyn y dyddiau cau.

Cytunodd y BRhP y dylai ysgrifennu yn ffurfiol at Lywodraeth Cynulliad Cymru parthed themâu strategol eang o fewn Ceredigion.

Diweddariad ar Fwrdd Gweithredu Aberteifi a De Ceredigion
Cafwyd diweddariad cynhwysfawr o waith y Bwrdd Gweithredu (sydd yn dirwyn i ben y Gwanwyn hwn) yn Aberteifi a De Ceredigion gan Allan Lewis.  Dyma enghraifft dda o ymdriniaeth strategol ar gyfer ardal benodol, a ellir ei ddefnyddio’n hawdd fel meincnod ar gyfer prosiectau tebyg yng Ngheredigion.  Y mae wedi gweithredu fel catalydd ar gyfer datblygiadau eraill yn ardal Aberteifi, er enghraifft y datblygiad arfaethedig yn Nhŷ’r Baddon, yn ogystal â pharhad dull hollgynhwysfawr o ymdrin ag adfywio.  Y mae’r Bwrdd Gweithredu ar fin cyhoeddi eu cylchlythyr olaf ac maent ar hyn o bryd yn paratoi adroddiad cynhwysfawr ar y cynllun 3-mlynedd.

5. Cofnodion cyfarfod CerTWG ar 10-11-05
Tynnodd y Prif Gorff sylw’r BRhP at y cadarnhad sydd wedi’i dderbyn i estyniad Prosiect Medrwn.  Cyfeiriodd y BRhP at y cofnodion.

6. Strategaeth Gymunedol 2020 
a. Cyflwynwyd Cynllun Busnes adolygedig gan Cynnal Ceredigion sydd yn cynnwys arian cyfatebol gan Gyngor Sir Ceredigion.  Cefnogwyd hyn gan Ceredigion 2020.

b. Trafodwyd Cynllun Gofodol Cymru, gan gynnwys sut y gellid symud rhai materion ymlaen yn lleol ac adnabod blaenoriaethau strategol ar lefel leol.  Gofynnwyd i Grwpiau Thematig ddechrau datblygu mwy o flaenoriaethau fesul ardal ar lefel leol, sydd yn cysylltu â’r chwe ardal ddaearyddol o Geredigion.  Nododd y Prif Gorff fod y rhain eisoes yn rhan o Strategaeth Leol CERP, a bod y BRhP eisoes yn cydnabod pwysigrwydd strategaethau cenedlaethol a rhanbarthol, eithr bod angen adolygiad pellach.  Nododd y Prif Gorff bod angen i’r BRhP gytuno i ddatblygu ei Gynllun Gweithredu ar y sail hon.  Dywedodd y Cadeirydd fod yr amserlen ar gyfer cyflawni hyn yn sawl mis o hyd ac y dylai’r wybodaeth yma fod yn barod i’w gyflwyno i Ceredigion 2020 erbyn yr Hydref.

7. Cymorth Technegol; Adroddiad Gofal Pellach
Cyfeiriodd y BRhP at y papur.


8. Amcan 1 yng Ngheredigion

a. Adborth o gyfarfodydd a fynychwyd:
i) Cyfarfod WCVA i drafod Cymru: Economi’n Ffynnu
Mynychod Hazel Lloyd y cyfarfod yma.  Bu’r cyfarfod yn esbonio’r sefyllfa bresennol ynghylch Cronfeydd Strwythurol Ewropeaidd yng Nghymru 2007-13 a’r darlun ehangach.  Nododd y BRhP y byddai Judith Stone, Swyddog Polisi WCVA, yn gallu cynorthwyo ar y materion yma o bosib ac y byddai ar gael i wneud cyflwyniad i’r BRhP.

ii) Cyfarfod Swyddogion Cynllun Gofodol Cymru 23/01/06
Trafodwyd materion a oedd yn cynnwys blaenoriaethau lleol â Chyngor Sir Caerfyrddin, yn arbennig materion traws sirol ar hyd Dyffryn Teifi.
Nodwyd bod y cyfarfod wedi gofyn am enwebiadau o’r sector preifat i fod yn gynrychiolwyr y ‘Sector Busnes’ i Gynllun Gofodol Cymru.  Archwiliwyd cysylltiadau posib â Phartneriaethau Strategol Cymunedol a Phartneriaethau Adfywio yn ogystal.  Gofynnwyd i’r BRhP i drosglwyddo unrhyw awgrymiadau i’r Prif Gorff o fewn y pythefnos nesaf.

b. Ystyried ceisiadau newydd
 Dim.


c. Ceisiadau am gymorth y Bwrdd Rheoli Partneriaeth
 i) Remploy Cyf: Hyrwyddo Dysgu Hygyrch P1M4
Yn dilyn trafodaeth ac ystyriaeth, nododd y BRhP gall fod peth dyblygu gyda phrosiect Cadwynau II a bod gwasanaethau a phrosiectau eraill yng Ngheredigion yn darparu gwasanaethau tebyg ac yn ateb anghenion pobl anabl.

d. Grŵp Swyddog Datblygu 
Dim.

e. Gohebiaeth Amcan 1 a dderbyniwyd

i) Bwletin Partneriaeth 21/05 – Darpariaeth Cymorth a gofal pellach i brosiectau wedi’u cymeradwyo
Cyfeiriodd y BRhP at y Bwletin.

ii) Diweddariad Cydcoed 
Nodwyd diweddariad  gan y BRhP.


f. Diwrnod rhwydweithio Cronfa Gymdeithasol Ewrop 23/01/06
Trefnwyd y digwyddiad yma gan y Prif Gorff gogyfer â swyddogion prosiect i roi cyfle iddynt rwydweithio a chyfnewid ymarfer gweithio da.  Dyfarnwyd y diwrnod yn llwyddiant gyda’r mwyafrif o fynychwyr yn gofyn am ddiwrnod tebyg ymhen 6 mis.
Cytunodd y BRhP y dylai’r Prif Gorff basio manylion y digwyddiad ymlaen at arolygwyr ESTYN, sydd wedi mynegi diddordeb mewn prosiectau Dysgu Cymunedol ESF yng Ngheredigion.

g. Dulas Cyf - Cwmni Cyflenwi Egni Tanwydd Pren Biomas, cais am addasiad.
Cytunodd y BRhP i gefnogi’r addasiad.

h. Derbyniodd y Prif Gorff gais gan y Pwyllgor Monitro Rhaglenni am awgrymiadau parthed lleoliad prosiect addas ar gyfer eu cyfarfod ym mis Mawrth.  Ymhlith y lleoliadau a awgrymwyd yr oedd Canolfan Gymunedol Edward Richard, Gwyliau Addysgiadol a Chanolfan Greadigol Waunifor, a Phrosiect Datblygu Cynaliadwy Nant Yr Arian.
RCA Cynnal Ceredigion 

i) Cynllun Gweithredu drafft 2
Diweddarwyd y BRhP parthed sefyllfa bresennol Cynnal Ceredigion.  Y mae Menter a Busnes wedi ymneilltuo o’r rhaglen.  O’r herwydd, cynhaliwyd cyfarfod yn gynnar ym mis Ionawr gyda chynrychiolwyr o’r BRhP a Chyngor Sir Ceredigion.  Y mae Cyngor Sir Ceredigion wedi cytuno i ddarparu arian cyfatebol mewn da.  Bydd penodiad Rheolwr Partneriaethau Cymunedol gan y Cyngor Sir yn galluogi integreiddio pellach ar bob lefel.  Cytunodd Ceredigion 2020 i’r Rhaglen Weithredu yma yn ei gyfarfod diwethaf.

Yn dilyn trafodaeth ac ystyriaeth, cytunodd y BRhP i’r Rhaglen Weithredu.

ii) Adroddiad Chwarterol Rhagfyr 2005 - Gweithdrefn Ysgrifenedig Ffurfiol i’w gytuno ar frys Yn dilyn trafodaeth ac ystyriaeth, cytunodd y BRhP y byddai’r adroddiadau yma yn cael eu cylchredeg ar e-bost.  Pan fydd yr adroddiad yn cael ei dderbyn a’i gydnabod gan aelodau a chworwm yn cael ei sefydlu, a phan fydd yr holl gwestiynau a sylwadau a godwyd wedi’u cyfeirio, yna bydd yr Adroddiad yn derbyn sêl bendith y Cadeirydd i’w gyflwyno i’r Adroddiad a’r Hawliad.  Mi fydd yr Ysgrifenyddiaeth yn rhoi adroddiad o’r broses yng nghyfarfod nesaf y BRhP.

9. Cymunedau’r Dyfodol 
 i) Ar ran y BRhP, bu’r Prif Gorff yn trafod estyn y prosiect hyd 30ain Mehefin 2006 er mwyn galluogi cwblhau’r gwaith gweinyddol sydd dros ben.
Cytunodd y BRhP i’r estyniad.
ii) Y mae Grŵp Trafnidiaeth Ystwyth wedi gofyn am estyniad i’r prosiect o ganlyniad i wariant llai na ragwelwyd.
Cytunodd y BRhP i’r estyniad.
iii) Y mae Neuadd Chwaraeon Y Borth hefyd wedi gofyn am estyniad hyd fis Mawrth 2006, o ganlyniad i broblemau â chontractwyr yn ystod y cyfnod cyntaf.
Cytunodd y BRhP i’r estyniad.


10.  Gohebiaeth arall a dderbyniwyd
Dim.

11. UFA.
Cyfarfodydd nesaf y BRhP:

24/02/06, Ystafell Teifi, Penmorfa 10.30yb  

31/03/06 Prifysgol Cymru, Aberystwyth, 10.30yb

Tudalen 6 o 6

